
ᒪᓕᒐᑦᓭᑦ 

 

ᐅᓪᓗᖓ: ᔫᓂ 1, 2020 

 

 

ᐱᑦᔪᑎᒃ:  ᐅᒃᑯᐃᕆᐊᓪᓚᐸᓪᓕᐊᓃᑦ - ᓯᓚᒦᖃᑎᒌᑦ ᐃᓪᓘᓗ ᐃᓗᐊᓂ ᐳᓚᕋᐅᑎᔪᑦ 

  

 

ᑭᓇᑐᐃᓐᓇᒧᑦ ᑲᒪᒋᐊᓕᒻᒧᑦ 

 

ᐃᓱᒪᒋᑦᓱᒋᑦ: 

▪ ᐃᓚᒌᓐᓂᖅ ᐊᒻᒪᓗ ᐱᐅᓯᑐᖃᕐᑎᒍᑦ ᐱᓇᓱᐊᕐᓂᖅ ᐱᒻᒪᕆᐅᕗᑦ ᐃᓄᓐᓄᑦ, ᐱᕙᓪᓖᒍᑕᐅᒍᓐᓇᑲᒥᒃ ᐃᓱᒪᒃᑯᑦ 

ᐃᓗᓯᕐᓱᓯᐊᕐᓂᓂᒃ; 

▪ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖏᑦ ᓄᓇᕕᒻᒥᐅᑦ ᐃᓚᖏᑦᑕ ᖃᓄᐃᓕᖕᖓᑕᐅᓯᒪᑐᐃᓐᓇᕆᐊᖃᕐᒪᑕ 

ᐳᕙᓕᕆᓐᓈᓗᒃ 19 ᓯᐊᒻᒪᓯᒪᓂᖓᓄᑦ ᐊᒻᒪᓗ ᑲᑎᒪᑎᑕᐅᑦᑌᓕᓂᕐᒧᑦ; 

▪ ᐃᓄᐃᑦ ᐃᓅᒡᒍᓯᖓ, ᐃᓚᒌᑦᓯᐊᓃᑦ ᐊᒻᒪᓗ ᐱᐅᓯᑐᖃᕐᑎᒍᑦ ᑲᒪᒋᐅᑎᑦᓯᐊᓃᑦ ᐃᓱᒪᒋᔭᐅᒋᐊᖃᕐᒪᑕ; 

▪ ᓄᓇᓕᓕᒫᓂ ᓇᓂᓘᓐᓃᑦ ᓱᕐᖁᐃᑕᐅᓯᒪᔪᓂᒃ ᖃᓂᒪᔪᖃᕈᓐᓀᒪᑦ; 

 

ᑌᒣᓕᕐᒪᑦ : 

1. ᐃᓅᖃᑎᒌᑦ ᐊᒥᓲᓗᐊᕐᑌᓕᓗᑎᒃ ᑲᑎᒪᒍᓐᓇᓕᕐᖁᑦ; 

2. ᓯᓚᒥ ᑲᑎᒪᔪᑦ ᓈᒻᒪᒋᔭᐅᓂᕐᓴᐅᒋᐊᖃᕐᐳᑦ ᐃᓪᓘᑉ ᐃᓗᐊᓂ ᑲᑎᒪᔪᓂᓂᑦ;  

3. ᓯᓚᒥ ᑲᑎᒪᔪᑦ 25 ᐃᓄᐃᑦ ᐅᖓᑖᓅᕈᑎᒃ ᖃᓄᐃᓕᔭᐅᒋᐊᑐᐃᓐᓇᕆᐊᖃᕐᐳᑦ ᑲᔪᓯᑎᑦᓯᑎᓪᓗᒋᑦ 

ᐃᓂᕐᑎᕆᓂᕐᓂᒃ ᐃᓄᐃᑦ ᐊᖓᔪᕐᖄᖏᑦ ᑐᖕᖓᕕᐅᑎᓪᓗᒋᑦ ᑭᓇᓕᒫᒃᑯᑦ ᐊᑦᑕᓇᕐᑐᒦᒋᐊᖃᖕᖏᓂᖏᑦ; 

4. ᐃᓪᓘᑉ ᐃᓗᐊᓂ ᐳᓛᖃᑦᑕᐅᑎᒍᓐᓇᐳᑦ ᐅᓄᕐᓂᐸᐅᑎᓪᓗᒋᑦ 5 ᐳᓛᕐᑐᑦ ᐊᑦᔨᒌᖕᖏᑐᓂᒃ ᐊᓇᕐᕋᖃᕐᓱᑎᒃ 

ᐃᓚᐅᑎᓪᓗᒋᑦ ᐃᓪᓗᒥᒃ ᐳᓛᕐᕕᐅᔪᒥᒃ ᐊᓇᕐᕋᓖᑦ. ᑭᓇᑐᐃᓐᓇᑯᑦ 5 ᐅᖓᑖᓅᕐᓱᑎᒃ ᐳᓛᖃᑦᑕᐅᑎᔪᑦ 

ᖃᓄᐃᓕᔭᐅᒋᐊᑐᐃᓐᓇᕆᐊᖃᕐᐳᑦ ᑲᔪᓯᑎᑦᓯᑎᓪᓗᒋᑦ ᐃᓂᕐᑎᕆᓂᕐᓂᒃ ᐃᓄᐃᑦ ᐊᖓᔪᕐᖄᖏᑦ 

ᑐᖕᖓᕕᐅᑎᓪᓗᒋᑦ ᑭᓇᓕᒫᒃᑯᑦ ᐊᑦᑕᓇᕐᑐᒦᒋᐊᖃᖕᖏᓂᖏᑦ; 

5. ᐃᓄᐃᑦ ᐳᓛᖃᑦᑕᐅᑎᓕᕈᑎᒃ ᑕᕝᕙᓂᑦᓭᓇᖅ ᐊᓇᕐᕋᖃᖕᖏᑐᑦ, ᐅᖓᓯᑦᑕᕇᓐᓂᖃᖃᑦᑕᕆᐊᖃᕐᐳᑦ 2 

ᒦᑕᓂᒃ ᐊᓯᒥᓂᒃ ᖃᓂᑕᖃᓪᓗᐊᑌᓕᓂᐅᖃᑦᑕᑐᑦ ᑌᒣᓕᖓᑦᓭᓇᖃᑦᑕᑎᓪᓗᒋᑦ; 

6. ᐃᓄᐃᑦ ᑕᕝᕙᓂᑦᓭᓇᖅ ᐊᓇᕐᕋᖃᖕᖏᑐᑦ ᑲᑎᒪᖃᑦᑕᕆᐊᖃᖕᖏᓚᑦ ᐃᑎᕐᓯᒪᖃᑎᒌᖃᑦᑕᕆᐊᖃᖕᖏᓚᑦ 

ᐃᓪᓗᐊᐱᐅᑉ ᐃᓗᐊᓂ ᐅᕝᕙᓘᓐᓃᑦ ᑐᐱᕐᒥ; 

7. ᐃᓪᓘᑉ ᐃᓗᐊᓂ ᑲᑎᒪᓚᖓᔪᑦ, ᐊᓇᕐᕋᕆᔭᐅᔪᒥ ᐁᓯᒪᕕᐅᔪᒥ ᐃᓄᑐᖃᕐᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᒧᑦ 

ᖃᓄᐃᓗᑳᖏᓐᓇᑐᒧᑦ ᖃᓂᒻᒪᕈᐊᕐᑑᓱᓂ, ᑖᒃᑯᐊ ᖃᓄᐃᑦᓴᒪᖔᑕ ᐳᓛᖃᑦᑕᐅᑎᓚᖓᔪᓂᒃ 

ᐊᐱᕐᓱᑕᐅᕐᖄᖃᑦᑕᕆᐊᖃᕐᐳᑦ. ᐃᓄᒃ ᖃᓄᐃᑦᓴᖏᑉᐸᑦ, ᓇᐅᑐᐃᓐᓇᖅ ᐳᓛᕐᑐᖅ 

ᓀᒪᒌᒃᑯᓯᔭᖃᑦᑕᕆᐊᖃᕐᐳᖅ ᐊᒻᒪᓗ ᐊᓯᒥᓂᒃ ᐅᖓᓯᑦᑕᙯᓐᓇᓗᓂ 2-ᒦᑕᓄᑦ; 

 

8. ᐃᓄᒃ ᐆᓇᕈᓂ, ᖁᐃᕐᑐᖃᑦᑕᕈᓂ, ᐃᐱᓂᐊᕈᓂ, ᓀᒪᕐᖃᔦᕐᓯᒪᒍᓂ, ᐊᓇᑭᑕᕈᓂ ᐅᕝᕙᓘᓐᓃᑦ ᒥᕆᐊᖃᑦᑕᕈᓂ 

ᐳᓛᕆᐊᖃᖕᖏᑐᖅ ᐊᓯᒥᓂᒃ ᑲᑎᒪᑦᓯᒋᐊᖃᖕᖏᑐᖅ, ᐳᓛᕐᑕᐅᒋᐊᖃᖕᖏᑐᖅ ᐅᕝᕙᓘᓐᓃᑦ 

ᑲᑎᒪᔪᓃᖃᑕᐅᒋᐊᖃᖕᖏᑐᖅ. 

 

ᐱᑦᓯᐊᓚᖓᕗᓯ, 

 

 

ᒫᕆ ᕈᓯᐊᑦ, M.D., M.Sc., FRCPC  

ᑭᓇᓕᒫᒃᑯᑦ ᐃᓗᓯᓕᕆᔭᐅᓂᖏᑦᑕ ᑲᒪᔨᒻᒪᕆᖓ 

ᔮᓐ-ᐱᐊᕐ ᓚᕈᔅ,  

ᐳᓖᓰᑦ ᐊᖓᔪᕐᖄᒪᕆᖓ ᐊᒻᒪᓗ ᑭᓇᓕᒫᒃᑯᑦ 

ᐊᑦᑕᓀᑦᑐᒦᑦᑎᑕᐅᓂᖏᑦᑕ ᑲᒪᔨᒻᒪᕆᖓ 

 

ᐊᑦᔨᖏᓐᓂᒃ ᐁᑦᑐᑌᑦ:   ᓄᓇᕕᒻᒥ ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ ᖃᓄᐃᓕᒋᐊᕈᑎᑦᓴᓄᑦ   

   ᐊᔪᖀᒋᐊᕐᑏᑦ ᑲᑎᒪᔩᑦ 

   ᑕᕐᕋᒥ ᓄᓇᓕᓐᓂ 14-ᓂ ᓯᕗᓕᕐᑏᑦ 

 


